
Xülasə: Bu layihə Ağdam rayonunun keçmiş cəbhə xəttində yerləşən məktəblə-
rində müharibə nəticəsində travma alan və müharibədən əziyyət çəkmiş IX, X və XI 
siniflərdə təhsil alan şagirdlərin rifahının artırılmasında məktəbin əhəmiyyəti və rolu 
ilə bağlı tədqiqatı ətraflı şəkildə təhlil edir. Şagirdlərlə aparılmış bir sorğu əsasında 
"şagird emosiyaları" və "məktəb mühiti" başlıqları altında təqdim olunan suallar va-
sitəsilə şagirdlərin sosial, emosional və psixoloji vəziyyəti araşdırılıb. Araşdırmanın 
nəticələri məktəblər tərəfindən tədris olunan dərslər və digər dərsdənkənar məşğələr-
lə şagirdlərin mənəvi və intellektual rifahını yüksəldə biləcəyini vurğulayır. Bu dərs və 
məşğələlər şagirdlərin emosional və sosial inkişafına müsbət təsir edəcək, onların 
müharibə zamanı yaşadığı stress, qorxu və travmanı unutmasına köməklik göstərə-
cək. Nəticə və təkliflər köhnə cəbhə xəttində yerləşən bu məktəblərin müharibədən 
sonrakı dövrdə şagirdlərin rifahını artırmaq üçün beynəlxalq təcrübəyə əsaslanaraq, 
müxtəlif istiqamətlərdə islahatlar aparılacağını və məktəbin şagirdlər üçün doğma bir 
məkana çevriləcəyini göstərir.

Giriş

Birləşmiş Millətlər Təşkilatının Uşaq 
Hüquqları Konvensiyasının [4] müvafiq 
bəndlərinə əsasən, hər bir uşağın sağ-
lam böyümək, yaşamaq və təhsil almaq 
hüququ yaşadığı dövlətin əsas öhdəliyidir. 
Lakin dünyanın bir çox yerlərində təhsilə 
təsir göstərən silahlı münaqişələr baş 
verir. Münaqişə bölgəsində təhsil davam 
etdirilsə də, bu, birbaşa təhsilin keyfiyyə-
tinə mənfi təsir edir. Müharibələr zamanı 
ya məktəblər dağıdılıb, ya şagirdlər öl-
dürülüb, ya da şagirdlər müharibə səbə-
bindən yaşadığı ərazini tərk edib, təhsil 
hüququndan məhrum olunublar [27]. 
Hər il təxminən 250 milyon uşaq silahlı 
münaqişələrdən əziyyət çəkir. 75 milyon 
uşaq isə müharibə və münaqişələr sə-
bəbindən təhsildən uzaq düşür [31]. Mü-
naqişə davam edir və münaqişə sona 
çatır, nəticədə isə ərazilərə atılan partla-
yıcılar və silahlar, minalar və bombalar 
hər il dünyada minlərlə uşağın ölümünə 
və ya əlilliyə səbəb ola bilir [27]. 30 ildir 
ki, Azərbaycan və Ermənistan arasında 
baş verən silahlı münaqişə zamanı sər-
hədboyu və cəbhəyanı ərazilərdə yüzlərlə 
məktəbdə minlərlə şagird təhsil alıb. Bu 
məsələyə təkcə Ağdam regionu aspektin-
dən baxdıqda görünür ki, işğaldan əvvəl 
Ağdam rayonunda (1993-cü ilə qədər) 
99 məktəb, 2966 müəllim, 29478 şagird 
fəaliyyət göstərib [5]. Lakin rayon ərazisi-
nin 70%-i işğal olunandan sonra, Ağdam 
rayonunun 20 kəndi 1993-cü ildən cə-
bhə xəttinə, bu kəndlərdəki məktəblər isə 
cəbhə xəttindəki təhsil ocağına çevrilib. 
Məktəblər müharibə zamanı hərbi hissə 
kimi istifadə olunub. Atəşkəs dövründə isə 
dəfələrlə atəşkəsin pozulması nəticəsində 
müəssisələr zərər görüb. 2016-cı il Aprel 
döyüşlərində və 2020-ci il Vətən mühari-
bəsində Ağdam rayonunun cəbhə xəttin-
də yerləşən Sarıcalı, Qaradağlı, Mahrızlı, 
Gül Baharlı kəndlərində və Baharlı qəsə-
bəsində yerləşən məktəblər artilleriya 

zərbəsi ilə dağıdılıb. Atəşkəs rejiminin po-
zulması zamanı 34 məktəbli erməni terro-
runun və minaların qurbanı olub, onlardan 
14-ü həlak olub, 20-si yaralanıb [5].

Ermənistanın Azərbaycan torpaqları-
nı işğal etməsi cəbhə bölgəsinə çevrilən 
Ağdam rayonunda yuxarıda ifadə edildiyi 
kimi təhsilin kəmiyyət və keyfiyyət göstə-
ricilərinə mənfi təsir göstərib. Bu təsiri sa-
dəcə fiziki və ya maddi olaraq qəbul etmək 
doğru olmaz. Belə ki, mənəvi və psixoloji 
təsirləri uzun müddət qalıcı olmuşdur və 
olmaqdadır.

Problem: Qarabağ münaqişəsi za-
manı şagirdlərin təhsildən uzaq qalması, 
məktəblərin silahlı hücuma məruz qalma-
sı onların emosional və psixoloji rifahına 
mənfi təsir edib. Bu təsirlər nəticəsində 
şagirdlərin akademik nəticələri zəifləyib, 
məktəblərdə mənfi davranış göstərənlərin 
kəmiyyəti artıb. Məktəb isə bu problem-
lərə həll tapmaqda çətinlik çəkib [29].

Tədqiqatın məqsədi: Bu layihənin 
məqsədi Ağdam rayonunda-köhnə cəbhə 
xəttində yerləşən kəndlərdə şagirdlərin 
rifah səviyyəsini öyrənmək, onların rifa-
hında məktəbin rolunu müəyyən etmək 
və mövcud vəziyyətə uyğun təkliflər ver-
məkdir. Məktəblərdə şagirdlərin rifahının 
öyrənilməsi üçün bir çox ölkələrdə müxtə-
lif vaxtlarda tədqiqatlar aparılıb. Təbii ki, 
coğrafi məkan, zaman, sosial, siyasi və iq-
tisadi vəziyyət baxımından fərqli nəticələr 
əldə olunub [12]. Ancaq Azərbaycanda 
şagirdlərin rifahının öyrənilməsi ilə bağlı 
əhatəli və data əsaslı tədqiqat işi mövcud 
deyil. Bu layihə həm müharibədən əziy-
yət çəkən şagirdlərin rifahını öyrənmək, 
həm də rifahın yüksəldilməsi üçün təhsilin 
tərəflərinin nələr edə biləcəyini müəyyən 
etmək və şagirdlərin müharibə travması 
səbəbi ilə yaranan problemlərin qarşısının 
alınması üçün təkliflər irəli sürməkdir.

Tədqiqat sualı: Tədqiqat zamanı 
problemləri müəyyən etmək və qarşıya 
qoyulmuş məqsədlərə çatmaq üçün aşa-
ğıdakı təqiqat suallarından istifadə olunub:

Müharibədən əziyyət çəkmiş şagirdlə-
rin rifah səviyyəsi necədir? 

Məktəbdəki hansı amillər şagird rifahı-
na təsir edir?

Ədəbiyyat icmalı: Bu bölmədə təqiqat 
layihəsinin mövusu ilə bağlı əldə olunmuş 
ədəbiyyatlar təhlil edilib. Belə ki, müxtəlif 
mənbələrdən - məqalə, kitab, jurnal və 
hesabatlardan əldə edilmiş məlumatları 
aşağıdakı başlıqlar şəklində təqdim et-
mək daha məqsədəuyğun hesab olunub.

1. Silahlı münaqişə və təhsil: Müha-
ribələr və silahlı münaqişələr dünyanın 
müxtəlif bölgələrində insanların yaşamaq 
və təhsil almaq hüququnu əlindən alır 
[23]. Bu münaqişələr təhsilə mənfi təsir 
göstərir, şagird və müəllimlərin ölümü 
və yaralanması, məktəblərin dağıdılma-
sı kimi nəticələrə səbəb olur. UNICEF-in 
hesabatına görə, Cənubi Sudanda mü-
haribə məktəblərin dağıdılması və talan 
edilməsi, müəllim və şagirdlərin zorakılığa 
məruz qalması ilə nəticələnib [19]. Yaxın 
Şərqdə, Suriyadakı müharibə nəticəsin-
də məktəbyaşlı suriyalı qaçqınların sayı 
artıb və Türkiyədə təhsil al(a)mayan suri-
yalı uşaqların 41%-i məktəbdən kənarda 
qalıb [16]. İraqda isə silahlı qarşıdurmalar 
təhsildə ciddi problemlərə səbəb olub, bir 
çox şagird təhsildən yayınıb [19]. Yəmən-
də müharibə nəticəsində minlərlə məktəb 
bağlanıb və təhsil infrastrukturu ciddi zərər 
görüb. Türkiyədə də PKK və digər terror 
təşkilatlarının fəaliyyəti təhsilə mənfi təsir 
göstərib [24]. Müharibə və münaqişələr 
uşaqların təhsil hüquqlarını pozur və hu-
manitar yardım agentlikləri bu sahədə ki-
fayət qədər iş görə bilmir [31]. Ermənistan 
və Azərbaycan arasındakı münaqişə za-
manı da bir çox məktəb dağıdılıb və təhsil 
infrastrukturu zədələnib [10].

2. Müharibə travmaları: Müharibələrin 
dağıdıcı nəticələri uzun illərdir müşahidə 
olunan kütləvi travma olaraq qalmaqdadır. 
Müharibələr yalnız iştirak edən ölkələrə 
deyil, coğrafi və mədəni əlaqəsi olmayan 
digər ölkələrə də mənfi təsir göstərə bilir 

[29]. Ən çox təsirlənənlər isə uşaqlar və 
yeniyetmələrdir, onlar zorakılığa məruz 
qalır və yardıma möhtac vəziyyətə düşür-
lər. Qaçqın uşaqların təhsil səviyyəsi dün-
ya ortalamasından aşağıdır, ibtidai və orta 
məktəbə davamiyyətləri isə daha da azdır 
[30]. Cənubi Sudanda vətəndaş mühari-
bəsi zamanı məktəblərə və təhsil işçilərinə 
ciddi ziyan dəyib, şagirdlər girov götürülüb 
və zorla döyüşlərə cəlb olunub, məktəb-
yaşlı qızlar isə cinsi zorakılığa məruz qalıb 
[23]. Azərbaycanda 44 günlük müharibə-
dən zərər çəkmiş şagirdlərə dəstək üçün 
müəllimlərə təlimlər keçirilib [1]. Münaqişə 
bölgələrində uşaqlar təhlükə ilə üz-üzədir 
və zorakılıq həyat tərzinə çevrilir. Mühari-
bələr emosional və psixoloji problemlərə 
səbəb olur və uşaqların inkişafına mənfi 
təsir göstərir [24]. Köçkün uşaqların mo-
tivasiyası azalır və uyğunlaşma prosesi 
çətinləşir [27]. Müharibə zamanı və müha-
ribədən sonra uşaqların və yeniyetmələ-
rin cəmiyyətə qarşı aqressiv davranışları 
artmaqdadır [29]. Məcburi köçlərin ən çox 
zərər çəkənləri qadınlar və uşaqlardır. 
Onlar sosial mühitlərini, ailələrini itirir və 
psixoloji problemlər yaşayırlar [25]. Mü-
haribədən qaynaqlanan travma və trav-
ma sonrası stress pozğunluğu uşaqların 
akademik və koqnitiv inkişafına mənfi tə-
sir edir. Müharibə kontekstində uşaqların 
depressiya, narahatlıq və digər psixoloji 
problemlərlə üzləşməsi geniş müşahidə 
edilir [25]. Uşaqların sağlamlığı kompleks 
təsirə məruz qaldıqda, təhsilə çıxışın ol-
maması onların müdafiəsi və rifahı üçün 
riskləri artırır. Məktəb davamiyyəti psixolo-
ji və sosial normallıq hissini bərpa etməyə 
kömək edir və sosial dəstəyi təmin edir [2].

3. Şagird rifahında məktəbin rolu: 
Bayramlı [3] qeyd edir ki, sağlam xarak-
terə malik şəxsiyyətin formalaşdırılması 
ailə, məktəb və cəmiyyətin əsas məqsəd-
lərindən biridir. Bu prosesdə məktəbin rolu 
xüsusilə əhəmiyyətlidir, çünki məktəblər 
həm baza təhsili təmin edir, həm də so-
siallaşma məkanıdır. Məktəblərdə uşaqlar 



147

SOCIAL RESEARCH / Vol 4  № 1 • 2024

cəmiyyətin dəyərlərini və mədəni xüsusiy-
yətlərini öyrənir, sosial bacarıqlarını inki-
şaf etdirir və gələcəkdə sağlam fərd kimi 
cəmiyyətə inteqrasiya olunurlar. Məktəb-
lərin şagird rifahını təmin etməsi vacibdir, 
çünki bu, onların akademik və sosial-e-
mosional inkişafına müsbət təsir göstərir. 
Aulia (2018) qeyd edir ki, məktəblər təhsil 
məqsədlərinə xidmət etməlidir, çünki təh-
sil cəmiyyətlərin iqtisadi, sosial və siyasi 
inkişafında mühüm rol oynayır [8]. Müa-
sir məktəblər şagirdlərin rifahını artırmaq 
üçün müəllim və valideyn əməkdaşlığına 
önəm verir. Ersoy və Kocaman [26] bildi-
rir ki, şagirdlərin rifahı məktəbdə müxtəlif 
peşəkarlar tərəfindən təmin edilir. Müxtəlif 
peşə sahiblərinin, xüsusən də sosial iş-
çilərin məktəbdə rolu vacibdir, çünki onlar 
şagirdlərin rifahını artırmaq üçün müxtə-
lif dəstək proqramları həyata keçirirlər. 
Müəllimlərin sosial və emosional bilikləri 
şagirdlərin psixososial vəziyyətinə müsbət 
təsir göstərir və onların rifahını yaxşılaşdı-
rır [19]. Məktəblər münaqişə zonalarında 
və fövqəladə hallarda da şagirdlərin rifa-
hını qorumaq üçün xüsusi proqramlar hə-
yata keçirir [9]. Azərbaycanda cəbhəyanı 
bölgələrdən olan valideynlər üçün psixi 
sağlamlıq və psixososial rifah üzrə vebi-
narlar təşkil olunmuşdur [1]. Bu tədbirlər 
şagirdlərin psixoloji və emosional sağlam-
lığının inkişafına yönəlmişdir. 

Metodologiya: Bu araşdırma Ağdam 
rayonunun köhnə cəbhə xəttində yerləşən 
məktəblərində müharibədən təsirlənən 
şagirdlərin rifahını tədqiq edir. Tədqiqat 
zamanı  müharibə zonasında - köhnə cə-
bhə xəttində yerləşən 10 məktəbdə təhsil 
alan 782 nəfər IX, X və XI sinif şagirdləri-
nin rifah səviyyəsini müəyyən etmək üçün 
kəmiyyət metodundan istifadə edilib. Tə-
dqiqat kəmiyyət yanaşmasının təsviri tə-
dqiqat alt üsuluna aiddir. Bu üsul bir feno-
menin populyasiyadakı durumu haqqında 
fikirlər verir, vəziyyəti təsvir edir [6]. Kə-
miyyət metodunda tədqiqatçı rəqəmlər və 
ədədlərlə işləyir [6]. Kəmiyyət yanaşma-

sını icra edərkən tədqiqatda şagirdlərin 
rifah səviyyələrini qiymətləndirmək üçün 
şagirdlər arasında sorğu aparılıb. 

Tapıntılar: Bu araşdırmanın məqsədi 
müharibədən əziyyət çəkmiş şagirdlərin 
rifanının öyrənilməsi idi. Bunun üçün Ağ-
damın keçmiş cəbhəyanı ərazisində yer-
ləşən, atəşkəs və müharibə zamanı hü-
cuma məruz qalmış 10 kənd məktəbinin 
IX, X və XI sinfində təhsil alan 782 şagird 
hədəf qrupu olaraq seçilib. Bu araşdırma 
layihəsində kəmiyyət metodundan istifadə 
edildiyi üçün şagirdlər 34 sualdan ibarət 
anket sorğusunu cavablandırıblar. Şa-
girdlərdən 716 nəfəri sorğuda iştirak edib. 
Suallar hədəf qrupuna iki başlıq altında 
(Şagird emosiyaları; Məktəb mühiti) təq-
dim edilib. 

1.Şagird emosiyaları
Bu bölmədə şagirdlərə təqdim olun-

muş 18 sual onların hisslərini, emosiyala-
rını, özlərini necə hiss etmələrini, xoşbəxt-
lik və həyatdan məmnunluq dərəcəsini 
müəyyən etmək üçün nəzərdə tutulub. 
Bununla əlaqədar Beynəlxalq Qiymətlən-
dirməyə (PİSA, 2022) nəzər saldıqda gö-
rürük ki, sorğuda iştirak edən azərbaycanlı 
şagirdlərin 75 faizi məktəbdə özünə asan-
lıqla dost tapa bildiyini deyib. Eyni sayda 
şagird isə özünü məktəbinə aid hiss edir. 
Bu göstəricilər OECD ölkələri üzrə də eyni 
səviyyədədir. Ancaq azərbaycanlı şagird-
lər arasında məktəbdə özünü yalnız (tək) 
hiss edənlərin göstəricisi 25%-dir. Bu da 
OECD ölkələri ilə müqayisədə 16% daha 
yüksəkdir. Bu sorğunun ancaq Bakı mək-
təbləri arasında keçirildiyini nəzərə alaraq, 
Ağdam rayonunda müharibədən əziyyət 
çəkmiş şagirdlərin rifahını öyrənmək üçün 
bu sorğunun nəticəsində məktəblərə təq-
dim edilmiş “Müharibədən əziyyət çəkmiş 
şagirdlərin rifahının yüksəldilməsində isti-
fadə olunan təcrübələr” adlı broşürun fay-
dalı olacağı ehtimal olunur.

Qrafik 1-ə baxdıqda görürük ki, hədəf seçilmiş 10 məktəbdə təhsil alan 782 nəfər 
IX, X və XI sinif şagirdindən 716 nəfəri sorğuda iştirak edib. Sorğuda iştirak edən 
şagirdlərin 40 % -i IX sinif, 30% -i X sinif, 30% -i isə XI sinifdə təhsil alır.

Qrafik 2-də sorğuda iştirak edənlərin cins bölgüsünə baxdıqda görə bilərik ki, 
respondentlərin 56 %-i qadın, 44 % -i isə kişidir.

Qrafik 3-də birinci suala cavab verən şagirdlərin 42%-i həyəcanlı olmadığını, 
16%-i bu suala cavab verməkdə qərarsız qaldığını, 42%-i isə özünü həyəcanlı hiss 
etdiyini bildirib. İkinci sualı cavablandıran şagirdlərin 39 %-i özünü xoşbəxt hiss et-
mədiyini, 16%-i bu suala cavab verməkdə qərarsız qaldığını, 45%-i isə özünü xoş-
bəxt hiss etdiyini vurğulayıb. Üçüncü suala cavab verən şagirdlərin 38%-i özünü 
əzizlənən və qayğı görən hiss etmədiyini, 17%-i bu suala cavab verməkdə qərarsız 
olduğunu, 45%-i isə özünü əzizlənən və qayğı görən hiss etdiyini bildirib.

4-cü qrafikdə suallar üzrə cavablar aşağıdakı kimi əks olumuşdur. Dördüncü suala 
cavab verən şagirdlərin 35%-i özünü təhlükəsizlikdə hiss etmədiyini, 15%-i bu suala 
cavab verməkdə qərarsız qaldığını, 50%-i isə özünü təhlükəsizlikdə hiss etdyini vurğu-
layıb. Beşinci suala cavab verən şagirdlərin 32%-i özlərini ümidsiz hiss etdiyini, 17%-i 
bu suala cavab verməkdə çətinlik çəkdiyini, 51%-i isə özünü ümidli hiss etdyini bildirib. 
Altıncı suala cavab verənlərin 34 %-i özünü qəzəbli hiss etmədiyini, 14%-i bu suala ca-
vab verməkdə tərəddüd etdiyini, 52%-i isə özünü qəzəbli hiss etdiyini bildiribdir.

5-ci qrafikdə yeddinci sualı cavablandırarkən şagirdlərin 37%-i özünü yalnız hiss 
etmədiyini, 16%-i bu suala cavab verməkdə qərarsız olduğunu, 47%-i isə özünü yal-
nız hiss etdiyini təsdiq etmişdir. Səkkinizinci sualı cavablayan şagirdlərin 38 %-i özü-
nü kədərli hiss etmədiyini, 15%-i isə bu sualı cavablandırmaqda qərarsız olduğunu, 
47%-i isə özünü kədərli hiss etdiyini qeyd edib. Doqquzuncu suala cavab verənlərin 
34%-i özünü narahat hiss etmədiyini, 15%-i bu suala cavab verməkdə çətinlik çəkdi-
yini, 51%-i isə özünü narahat hiss etdiyini vurğulayıb.

6-cı qrafikdə onuncu sualı cavablandıran şagirdlərin 41%-i özünü məyus hiss 
etmədiyini, 17%-i bu suala cavab verməkdə tərəddüd etdiyini, 42 %-i isə özünü 
məyus hiss etdiyini bildirib. On birinci sualı cavablandıran şagirdlərin 41%-i xoşa-
gəlməz hadisə olanda özünü ələ almağı bacarmadığını, 15%-i bu sualı cavablan-
dırmaqda çətinlik çəkdiyini, 44%-i isə özünü ələ almağı bacadığını vurğulayıb. On 
ikinci sualı cavablandıran şagirdlərin 42%-i qorxduğu zaman özünü sakitləşdirmə-
yi bacarmadığını, 12%- i bu sualı cavablandırmaqda tərəddüd etdiyini, 46%-i isə 
qorxduğu zaman özünü sakitləşdirməyi bacardığını qeyd edib.

7-ci qrafikdən on üçüncü sualı cavablandıran şagirdlərin 48%-i hirsləndiyi zaman 
özünü ələ almağı bacarmadığını, 14%-i bu suala cavab verməkdə qərarsız qaldı-
ğını, 38%-i isə hirslədiyi zaman özünü sakitləşdirməyi bacardığını vurğulayıb. On 
dördüncü suala cavab verənlərin 36%-i hisslərini idarə etməyi bacarmadığını, 15%-i 
bu sualı cavablandırmada çətinlik çəkdiyini, 49%-i isə hisslərini idarə etməyi bacardı-
ğını qeyd edibdir. On beşinci sualı cavablandıran şagirdlərin 41%-i özünü yaxşı hiss 
etmədikdə özü ilə motivasiyaedici söhbət apara bilmədiyini, 13% şagird bu suala 
cavab verməkdə qərarsız olduğunu, 46% şagird isə özünü yaxşı hiss etmədikdən 
özü ilə motivasiyaedici söhbət aparmağı bacardığını vurğulayıb.

2. Məktəb mühiti

Məktəbdə və məktəbdənkənar mü-
hitdə şagirdlərin bir-biri ilə əməkdaşlığı, 
müəllimlər və digər üzvlərlə münasibət-
lər, məktəbin şagirdlər üçün sevilən, təh-
lükəsiz bir yer olub-olmadığını 19-34-cü 
suallar vasitəsilə öyrənmək mümkün 
olub. Belə ki, sorğunun nəticələri Azər-
baycanda keçirilmiş Beynəlxalq Qiy-
mətləndirmənin (PİSA,2022) nəticələri 
ilə üst-üstə düşür. PİSA sorğusunda 
iştirak edən azərbaycanlı şagirdlərin 23 
%-i bildirib ki, onlar məktəbə gedərkən 
və məktəbdə özlərini təhlükəsiz hiss et-
mirlər. Müqayisə üçün bildirək ki, OECD 
(İqtisadi Əməkdaşlıq və İnkişaf Təşkila-
tı) ölkələri üzrə eyni göstərici cəmi 8%-
dir. Yəni Azərbaycanda qeydə alınan 
göstərici OECD ölkələri ilə müqayisədə 
təxminən üç dəfə yüksəkdir.

Azərbaycanla bağlı diqqət çəkən 
məqamlardan biri də şagirdlərin hətta si-
nif otağında belə özlərini təhlükəsiz hiss 
etməmə göstəricisinin yüksək olması ilə 
bağlıdır. Azərbaycandan sorğuda iştirak 
edən şagirdlərin 20%-i sinif otaqlarında 
özlərini təhlükəsiz hiss etmədiyini bil-
dirib. Bu göstərici üzrə sorğuda iştirak 
ölkələr arasında ən yüksək nəticə Azər-
baycanda qeydə alınıb. Sinifdə özünü 
təhlükəsiz hiss etməyənlərin göstəricisi 
OECD ölkələri üzrə ortalama 7 %-dir.

Əksər dünya ölkələrində olduğu kimi, 
bizdə də məktəblər şagirdlərin istək və 
arzularına deyil, şagirdlər məktəblərin 
standartlarına uyğunlaşdırılıb [13]. Nə-
ticədə şagirdlərin əksəriyyəti məktəbdə 
xoşbəxt deyillər, özlərini təhlükəsiz mü-
hitdə hiss etmirlər və ən əsası, dərsə 
həvəssiz gəlirlər (PİSA, 2022).

8-ci qrafikdə on altıncı sualı cavablandıran şagirdlərin 42%-i qeyd edib ki, özümü 
yaxşı hiss etmədikdə dostum və ya rəfiqəmlə söhbət etməyi bacarmıram. 9% şagird bu 
suala cavab verməkdə qərarsız qaldığını, 49% şagird isə özüünü yaxşı hiss etmədikdə 
dostu və ya rəfiqəsi ilə söhbət etdiyini bildirib. On yeddinci sualı cavablandıran respon-
dentlərin 37%-i xoşagəlməz fikirlərin qarşısını almağı bacarmadığını vurğulayıb. 19% 
şagird bu suala cavab verməkdə çətinlik çəkdiyini, 44%-i isə xoşagəlməz fikirlər zamanı 
bunun qarşısını almağı bacardığını qeyd edib. On səkkizinci sualı cavablandıranların 
39%-i baş vermiş hadisə barəsində narahatlığının öhdəsindən gəlməyi bacarmadığını, 
19 %-i bu sualı cavablandırmaqda qərarsız olduğunu, 42%-i isə hadisə baş verdikdə 
narahatlığının öhdəsindən gəlməyi bacardığını vurğulayıb.

9-cu qrafikdə on doqquzuncu sualı cavablandıran şagirdlərin 33%-i məktəbdə ona 
kömək edə biləcək müəlliminin və ya hansısa birinin olmadığını, 9%-i bu suala cavab 
verməkdə çətinlik çəkdiyini, 58%-i isə məktəbdə ona kömək edə biləcək şəxslərin oldu-
ğunu düşünür. İyirminci suala cavab verən şagirdlərin 34%-i məktəbdə inandığı bir yol-
daşının olmadığını, 9%-i bu suala cavab verməkdə çətinlik çəkdiyini, 57%- isə inandığı 
bir məktəb yoldaşının olduğunu vurğulayıb. İyirmi birinci suala cavab verən şagirdlərin 
35%-i məktəbdə özünü yanında arxayın və güvənli hiss edəcəyi bir şəxsin olmadığını, 
13%-i bu suala cavab verməkdə çətinlik çəkdiyini, 52%-i isə məktəbdə özünü yanında 
arxayın və güvəndə hiss edəcəyi bir şəxsin olduğunu düşünür.

10-cu qrafikdə iyirmi ikinci suala cavab verən şagirdlərin 31%-i onun məktəbdə 
dinləyib ciddi qəbul edən müəllimlərinin olmadığını, 14%-i bu suala cavab verməkdə 
çətinlik çəkdiyini, 55%-i isə müəllimlərinin onu dinləyib ciddi qəbul etdiyini bildirib. İyir-
mi üçüncü sualı cavablandıran şagirdlərin 30%-i müəllimlərinin onu olduğu kimi qəbul 
etmədiyini, 14%-i bu suala cavab verməkdə çətinlik çəkdiyini, 56%-i isə müəllimlərinin 
onu olduğu kimi qəbul etdiyini qeyd edib. İyirmi dördüncü sualı cavablandıran şagirdlə-
rin 37%-i müəllimlərinə etibar edə bilmədiyini, 17%-i bu suala cavab verməkdə qərarsız 
olduğunu,46 %-i isə müəllimlərinə etibar etdiyini vurğulayıb.

11-ci qrafikdə iyirmi beşinci sualı cavablandıran şagirdlərin 29 %-i müəllimləri ilə 
münasibətinin yaxşı olmadığını, 13%-i bu suala cavab verməkdə tərəddüd etdiyini, 
58%- i isə müəllimləri ilə münasibətinin yaxşı olduğunu bildirib. İyirmi altıncı sualı 
cavablandıran şagirdlərin 34%-i müəllimlərin onun qayğısına qalmadığını, 16%-i bu 
suala cavab verməkdə çətinlik çəkdiyini, 50%-i isə müəllimlərinin onun qayğısına 
qaldığını qeyd edib. İyirmi yeddinci suala cavab verən şagirdlərin 37%-i müəllim-
lərinin onun güclü tərəflərini bilmədiyini, 19%-i bu suala cavab verməkdə qərarsız 
olduğunu, 44%-i isə müəllimlərinin onun güclü tərəfini bildiyini vurğulayıb.

12-ci qrafikdə iyirmi səkkizinci sualı cavablandıran şagirdlərin 35%-i müəllimlərin 
onun bacarıqlarını qiymətləndirmədiyini, 16%-i bu suala cavab verməkdə qərarsız 
qaldığını, 49%-i isə müəllimlərinin onun bacarıqlarını qiymətləndirdiyini bildirib. İyirmi 
doqquzuncu suala cavab verən şagirdlərin 33%-i müəllimlərinin onun bacarıqlarını 
nümayiş etdirməsinə imkan vermədiyini, 16%-i bu suala cavab verməkdə çətinlik 
çəkdiyini, 51%-i isə müəllimlərinin ona bacarıqlarını nümayiş etdirməyə imkan ya-
ratdığını qeyd edib. Otuzuncu suala cavab verən şagirdlərin 34%-i məktəbdə özünü 
təhlükəsizlikdə hiss etmədiyini, 16 %-i bu suala cavab verməkdə çətinlik çəkdiyini, 
50%-i isə məktəbdə özünü təhlükəsizlikdə hiss etdiyini bildirib.

13-cü qrafikdə otuz birinci suala cavab verənlərin 31%-i özünü məktəbdə xoşbəxt 
hiss etmədiyini, 17%-i bu suala cavab verməkdə qərarsız qaldığını, 52%-i isə məktəbdə 
özünü xoşbəxt hiss etdiyini vurğulayıb. Otuz ikinci sualı cavablandıran şagirdlərin 35%-i 
məktəbdə fikirlərini rahat şəkildə ifadə edə bilmədiyini, 15%-i bu suala cavab verməkdə 
qərarsız olduğunu, 50%-i isə məktəbdə fikirlərini rahat şəkildə ifadə edə bildiyini qeyd 
edib. Otuz üçüncü sualı cavablandıran şagirdlərin 30%-i məktəbdə sinif yoldaşları ilə 
əməkdaşlıq etmədiyini, 16%-i bu suala cavab verməkdə çətinlik çəkdiyini, 54%-i isə si-
nif yoldaşları ilə əməkdaşlıq etdiyini bildiribdir. Otuz dördüncü suala cavab verən şagird-
lərin 41%-i dərs olmayanda məktəb üçün darıxmadığını, 14%-i bu suala cavab vermək-
də qərarsız olduğunu, 45 %-i isə dərs olmayanda məktəb üçün darıxdığını qeyd edib.

TƏKLİFLƏR

Təhsil cəmiyyətlərin gələcəyinin plan-
laşdırılması, hazırlanması və ictimai 
həyatın yenidən qurulmasıdır [23]. Bu 
günün məktəbi sabahın cəmiyyəti, bu 
günün məktəblisi isə sabah cəmiyyətin 
bir fərdidir. İnsanın sosial varlıq olaraq 
yaşadığı cəmiyyətə, özünə və başqaları-
na qarşı müəyyən öhdəlikləri var [16]. Bu 
vəzifələrini dərk etmək, doğmaları ilə ya-
naşı, başqalarının da qayğısına qalmaq, 
əvvəlcə ailədə sonra isə məktəbdə aldı-
ğı tərbiyə və gördüyü münasibətlə müm-
kündür [21]. Buna əsasən deyə bilərik 
ki, müharibədən əziyyət çəkmiş şagird-
lərin rifahının yüksəldilməsində ailə ilə 
bərabər, ən mühüm rolu məktəb oynaya 
bilər [22]. Ancaq sorğunun nəticəsi onu 
göstərir ki, istər “şagird emosiyaları”, 

istərsə də “məktəb mühiti” ilə bağlı su-
alları cavablandıran şagirdlərin ən azı 
50%-i hələ də müharibənin yaratdığı 
travmaları, pisxoloji və emosianal prob-
lemləri yaşamaqdadır. Ən pisi də odur ki, 
həmin şagirdlər bu problemlərdən xilas 
olmaq üçün məktəbdə müəllimlərindən, 
psixoloqdan və məktəb yoldaşlarından 
lazımi dəstəyi ala bilmir. Aşağıdakı stra-
tegiyaları təcrübə zamanı istifadə etmək 
və sinifdə məhsuldar atmosferin olması 
üçün innovativ metod və yanaşmaları 
tətbiq etmək lazımdır [32].

1.Məktəbdə dəstəkləyici mühitin 
yaradılması: Hər şagirdin fərqli gücü, 
ehtiyacları və tələbləri var. Bu fərqlilikləri 
qəbul edib, buna uyğun fərqli öyrənmə 
üsullarına müraciət edilməlidir. Buna 
görə də məktəb rəhbərliyi, müəllimlər, 
sinif rəhbərləri və pisxoloqları şagirdlə-

rin özlərini rahat və təhlükəsiz hiss et-
mələri üçün səmimi və dəstəkləyici bir 
sinif mühiti yaratmağa çalışmalıdırlar. 
Buraya sosial, emosional, psixoloji və 
akademik dəstəyi inkişaf etdirmək, hər 
bir şagirdin uğurunu təqdir etmək və fər-
di yanaşmaq daxildir [1]. 

2.Tədris prosesinə valideynlə-
rin cəlb edilməsi: Məktəb şagirdlərə 
dəstək olmaq və onlara travma, psixo-
loji gərginliklərin öhdəsindən gəlməkdə 
kömək etmək üçün şagirdlərin validey-
nləri ilə birlikdə çalışmalıdır. Sinifdə ni-
zamlı və səmərəli dərs prosesinin ge-
dişatı üçün müəllimin bəzən qaydaları 
yumşaltması lazım gəlir [12].

3.Məktəbdə fiziki və emosianal 
fəaliyyət: Məktəbdə fiziki və emosional 
fəaliyyətlər şagirdlərin rifahının yüksəl-
dilməsi üçün əhəmiyyətli rol oynayır [14]. 
Müntəzəm fiziki fəaliyyətlə məşğul olan 
şagirdlər, adətən, stressin öhdəsindən 
daha yaxşı gələ bilirlər. Müəllimlər tərə-
findən şagirdlər məktəb saatlarında və 
ya dərsdən sonra məktəbdaxili, rayon və 
regional idman yarışlarına, intelektual, 
sosial müsabiqələrə, debatlara və ya di-
gər fiziki fəaliyyətlərə cəlb edilə bilər [27]. 

4.Məktəb şagirdlərin əyləncə və 
sosiallaşma məkanı kimi: Məlumdir ki, 
müharibədən əziyyət çəkən şagirdlərin 
yaşadığı Agdam rayonunun kəndlərin-
də məktəbdən başqa, şagirdlərin bir-bi-
ri ilə ünsiyyət quracağı bir yer, əyləncə 
mərkəzi, oyun salonu, istirahət parkı və 
digər sosial infastrukturlar yoxdur. Mək-
təb tərəfindən teatr, konsert, sərgi və 
s. kimi mədəni və sosial tədbirlər təşkil 
edilməli, bu tədbirlər şagirdlərin mədə-
niyyət və incəsənətə maraq göstərmə-
sinə, yeni insanlarla tanış olmalarına və 
sosial bacarıqlarını inkişaf etdirmələrinə 
kömək edəcəkdir. Buna əsasən deyə 
bilərik ki, məktəbdə şagirdlərə əyləncə 
və sosiallaşma məkanı yaratmaq onla-
rın ruh sağlamlığını və sosial bacarıqla-
rını inkişaf etdirmək üçün çox əhəmiy-

yətlidir [18].
5.Şagirdlərə stressin idarə edil-

məsi bacarıqlarının öyrədilməsi: Şa-
girdlərə stressi idarə etmək üçün ba-
carıqların öyrədilməsi onların rifahının 
və öyrənmə vərdişlərinin inkişafı üçün 
əhəmiyyətli bir addımdır [32]. Dünyada 
baş verən təbii fəlakət, pandemiya və 
müharibələr insanlar arasında psixo-
loji gərginliyə səbəb olur. Bu gərginlik 
şəxsiyyətlərarası münasibətlərin pozul-
masına, ailədaxili münaqişələrin artma-
sına, uşaq və yeniyetmələrdə stressin, 
qorxunun dərinləşməsinə gətirib çıxarır. 
Sadalanan problemlərin aradan qaldırıl-
ması üçün ehtiyaca uyğun psixo-sosi-
al dəstəyin göstərilməsi araşdırmalara 
görə uğurlu çıxış yoludur [32].

6.Məktəb əməkdaşlığın təməlidir: 
Məktəb əməkdaşlığı rəhbərlik, müəllim 
və şagirdlər arasında tərəfdaşlığa, gözəl 
anlaşmağa və birlikdə işləmə qabiliyyə-
tinə əsaslanır. Bunun üçün müəllimlər 
şagirdlərin təcrübələrini, problemlərini 
və streslərini bölüşmək üçün qrup mü-
zakirələri təşkil edə bilərlər [14]. 

7.Qərarların qəbulunda şagirdlərin 
iştirakı: Müəllimlər dərsin hansı metod 
və üsulla təşklini, layihələrin seçilməsini, 
tədqiqat mövzularının müəyyən edilmə-
sini və ya qiymətləndirmə metodlarının 
seçilməsi kimi qərarların qəbuluna şa-
girdləri cəlb edə bilər və şagirdləri növ-
bəti layihənin mövzusuna səs verməyə 
dəvət edə və ya yekun işin təqdim edil-
məsi üçün bir neçə format təklif edə 
bilərlər [14]. 

8.Şagirdlərdə özünəinam və güc-
lü tərəflərin dərk edilməsi: Müəllimlər 
şagirdlərə öz güclü tərəflərini tapmaqda 
kömək etmək üçün mütləq müxtəlif va-
sitələrdən istifadə etməlidir. Özünəinam 
öz dəyərini və potensialını dərk etmək 
deməkdir. Bu, şagirdlərin öz bacarıqları, 
maraqları və məqsədləri haqqında bilik-
lərini artırmağa kömək edir. Bu zaman 
müvəffəqiyyətə çatmaq və hədəflərə 

Neymat Rustamli

SCHOOLS' ROLE IN ENHANCING WELL-BEING OF 
WAR-AFFECTED STUDENTS

Abstract

This capstone project thoroughly examines the role of secondary schools in 
improving the well-being of high school students who have experienced trauma 
and hardship due to war, particularly in schools located in the former frontline are-
as of the Aghdam region. Based on a survey conducted with students, the social, 
emotional, and psychological well-being of students is explored under the topics of 
"student emotions" and "school environment."

The research findings emphasize that both academic and extracurricular activi-
ties offered by schools can significantly enhance students' emotional and intellectual 
well-being. These activities play a crucial role in supporting students' emotional and 
social development, helping them cope with the stress, fear, and trauma experienced 
during the war. The results and recommendations suggest that, drawing on internation-
al experience, various improvements can be made to further support the well-being of 
students in these schools, transforming them into nurturing environments.

Keywords: armed conflict, war trauma, student well-being, role of school, Agh-
dam region

РОЛЬ ОБРАЗОВАТЕЛЬНЫХ УЧРЕЖДЕНИЙ В УЛУЧШЕНИИ 
БЛАГОПОЛУЧИЯ УЧАЩИХСЯ, ПОСТРАДАВШИХ ОТ ВОЙНЫ

Резюме

Данный исследовательский проект детально анализирует важность и роль 
средних школ в улучшении благополучия учащихся IX, X и XI классов, кото-
рые пережили травмы в результате войны, в учебных заведениях, располо-
женных на бывшей линии фронта в Агдамском районе. На основе опроса, 
проведенного среди школьников, изучаются их социальное, эмоциональное 
и психологическое состояние в рамках тем «эмоции учащихся» и «школьная 
среда».

Результаты исследования подчеркивают, что занятия и внеклассные ме-
роприятия, предлагаемые школами, могут существенно улучшить духовное и 
интеллектуальное благополучие учащихся. Эти мероприятия оказывают по-
ложительное влияние на эмоциональное и социальное развитие школьников, 
помогая им преодолеть стресс, страх и травмы, полученные во время вой-
ны. В исследовании представлены предложения по внедрению улучшений на 
основе международного опыта, направленных на повышение благополучия 
учащихся в школах на бывшей линии фронта, чтобы создать благоприятную 
среду для их развития. 

Ключевые слова: вооруженный конфликт, военная травма, благополучие 
учащихся, роль школы, Агдамский регион




